საქართველოს ოკუპირებული ტერიტორიებიდან იძულებით გადაადგილებულ პირთა, შრომის, ჯანმრთელობისა და სოციალური დაცვის სამინისტრო
მთავრობის გადაწყვეტილების თანახმად ახალი სტრუქტურის ჩამოყალიბება ითვალისწინებს ფუნციებისა და საკადრო რესურსების ახალ გადანაწილებას.

აღნიშნული პროცესი მოიცავს შემდეგ ეტაპებს და შესაძლებელია განხორციელდეს სამი მიმართულებით: ინიშნება ახალი ხელმძღვანელობა (მინისტრი და მოადგილეები) რომელიც ახორციელებს ორივე სამინისტროს მართვას არსებული სტრუქტურით (უფლებამონაცვლების პრინციპის გათვალისწინებით);	Comment by Mariana Mkurnali: გასარკვევია მოადგილეების სტატუსი ახლად შექმნილ სამინისტროში, რაოდენობა თუ იზღუდება, 

[bookmark: _GoBack]
რეორგანიზაცია - რეორგანიზაცია არის საჯარო დაწესებულების ან მისი ცალკეული სტრუქტურული ერთეულის ინსტიტუციური მოწყობის შეცვლა, რის შედეგადაც მიიღება საჯარო დაწესებულების ნაწილობრივ ან მთლიანად ახალი სტრუქტურა. 

· საჯარო დაწესებულების რეორგანიზაციის  შესახებ გადაწყვეტილების ინიციირება ხდება საჯარო დაწესებულების ხელმძღვანელის მიერ. 
· საჯარო დაწესებულების ხელმძღვანელი გამოსცემს საჯარო დაწესებულების რეორგანიზაციის დაწყების შესახებ შესაბამის ადმინისტრაციულ-სამართლებრივ აქტს.

ლიკვიდაცია -  საჯარო დაწესებულების ლიკვიდაცია გულისხმობს ამ საჯარო დაწესებულების გაუქმებას.  

· ლიკვიდაციის ინიციირება ხდება იმავე წესებისა და პროცედურების დაცვით, რაც განსაზღვრულია საჯარო დაწესებულების დაფუძნებისათვის და საჭიროების შემთხვევაში ინიშნება ლიკვიდატორი. 

შერწყმა -  საჯარო დაწესებულების სხვა საჯარო დაწესებულებასთან შერწყმა გულისხმობს  2 ან 2-ზე მეტი საჯარო დაწესებულების ფუნქციებისა და ამოცანების ერთ საჯარო დაწესებულებაში გაერთიანებას.

· ინიციირება ხდება საკანონმდებლო ცვლილების საფუძველზე ან საერთო ზემდგომი ადმინისტრაციული ორგანოს გადაწყვეტილებით. 

პროექტში აღნიშნული სამივე შესაძლებელი მიმართულება (რეორგანიზაცია,ლიკვიდაცია,შერწყმა) მოიცავს ერთსადაიმავე განსახორციელებელ ღონისძიებებს, რომელიც მოიაზრებს შემდეგ ეტაპებს: 

ეტაპი 1: 

დაგეგმვა  - საჯარო დაწესებულების რეორგანიზაციის, ლიკვიდაციის ან/და მისი სხვა საჯარო დაწესებულებასთან შერწყმის დაგეგმვა იწყება საჯარო დაწესებულების რეორგანიზაციის, ლიკვიდაციის ან/და მისი სხვა საჯარო დაწესებულებასთან შერწყმის დაწყების შესახებ გადაწყვეტილების მიღებისთანავე. დაგეგმვის ეტაპზე საჯარო დაწესებულება ვალდებულია,  შეიმუშაოს საჯარო დაწესებულების რეორგანიზაციის, ლიკვიდაციის ან/და მისი სხვა საჯარო დაწესებულებასთან შერწყმის გამო განსახორციელებელი ღონისძიებების გეგმა, განსაზღვროს პასუხისმგებელი პირი. 

განსახორციელებელი ღონისძიებები: 

მინისტრის მიერ გამოიცემა ბრძანება - შესაბამისი კომისიის[endnoteRef:1] შექმნის თაობაზე, რომელშიც გაწერილი იქნება თოთოეული სტრუქტურული ქვედანაყოფების პასუხისმგებლობა/ქმედება/ღონისძიებების გატარება[endnoteRef:2] შესაბამისი ვადების გათვალისწინებით; ( შესრულების ვადა: 10 სამუშაო დღე) [1:  კომისიის შემადგენლობა განისაზღვრება მინისტრისა და მინისტრის მოადგილეების მიერ ]  [2:  პასუხისმგებლობა/ქმედება/ღონისძიებების გატარება გაიწერება ზემოაღნიშნულ ბრძანებაში] 


ეტაპი 2: 

სამართლებრივი აქტების ცვლილებების მომზადება და ორგანიზაციული სტრუქტურისა და საშტატო ნუსხის პროექტების შემუშავება 
(შესრულების ვადა: 14 სამუშაო დღე)	

ეტაპი 3: 

მობილობა - თუ საჯარო დაწესებულების რეორგანიზაციას  ან/და მის სხვა საჯარო დაწესებულებასთან შერწყმას თან სდევს საჯარო დაწესებულების საშტატო რიცხოვნობის შემცირება[endnoteRef:3], საჯარო დაწესებულება ვალდებულია,  რეორგანიზაციის, ლიკვიდაციის ან/და შერწყმის დასრულებამდე ერთი თვით ადრე განსაზღვროს თანამდებობიდან გასათავისუფლებელ მოხელეთა სია და აცნობოს მათ რეორგანიზაციის, ლიკვიდაციის ან/და შერწყმის შესაძლო შედეგები.  (შესრულების ვადა: 36 სამუშაო დღე).  [3:  რეორგანიზაციისა და შერწყმის დროს შემცირება არ ეხება (ორსულს და მოხელე ქალს, რომელსაც  სამ წლამდე ასაკის ბავშვი ყავს);] 





მობილობა მოიცავს შემდეგ პროცედურებს:

- რეორგანიზაციის, ლიკვიდაციის ან/და შერწყმის პროცესში მყოფი დაწესებულება თავისი სისტემის მაშტაბით, იძიებს, გასათავისუფლებელი მოხელეების ტოლფას თანამდებობებს (შიდა მობილობა). 
- რეორგანიზაციის, ლიკვიდაციის ან/და შერწყმის პროცესში მყოფი დაწესებულების სისტემის ფარგლებში, გასათავისუფლებელი მოხელეების ტოლფასი თანამდებობის არარსებობისას უნდა იქნეს მოძიებული დაბალი თანამდებობები, გასათავისუფლებელი მოხელეების კომპეტენციის გათვალისწინები (შიდა მობილობა). 
 - მოძიებულ თანამდებობებზე მოხელის თანხმობის შემთხვევაში (წერილობითი) ხდება მათი გადაყვანა.
- შიდა მობილობის შეუძლებლობის შემთხვევაში, რეორგანიზაციის, ლიკვიდაციის ან/და შერწყმის პროცესში მყოფი დაწესებულება მიმართავს ბიუროს საჯარო სამსახურის სისტემაში არსებული სხვა საჯარო დაწესებულების შესაბამისი ვაკანტური თანამდებობის შესახებ ინფორმაციის მოსაპოვებლად (გარე მობილობა).
- სხვა საჯარო დაწესებულების სისტემის მაშტაბით ვაკანტური თანამდებობის არსებობის შემთხვევაში, ერთი კვირის ვადაში შტატების შემცირების შედეგად თანამდებობიდან გასათავისუფლებელი მოხელის მობილობის საკითხი თანხმდება შესაბამისი ვაკანტური თანამდებობის მქონე საჯარო დაწესებულებასთან. 
- შესაბამისი ვაკანტური თანამდებობის მქონე საჯარო დაწესებულებასთან საკითხის შეთანხმების შემთხვევაში, ერთი კვირის ვადაში აღნიშნულ ინფორმაცია თანხმდება შტატების შემცირების შედეგად თანამდებობიდან გასათავისუფლებელ მოხელესთან. 
- შეთანხმების მიღწევის შემდგომ მოხელე თავისუფლდება დაკავებული თანამდებობიდან და ინიშნება სხვა საჯარო დაწესებულებაში შესაბამის ვაკანტურ თანამდებობაზე.
- მობილობის  შეუძლებლობის შემთხვევაში, მოხელის სურვილის გათვალისწინებით, იგი ირიცხება მოხელეთა რეზერვში  და ეძლევა  კომპენსაცია  3 თვის ბოლო  თანამდებობრივი სარგოს ოდენობით. 
- თუ მოხელე უარს განაცხადებს შეთავაზებული მობილობით სარგებლობაზე, იგი მოხელეთა რეზერვში ირიცხება და ეძლევა კომპენსაცია 1 თვის თანამდებობრივი სარგოს ოდენობით.  


მობილობის პროცესის სრულფასოვან განხორციელებამდე დაწესებულების ხელმძღვანელის მიერ უნდა შეირჩეს თანამდებობაზე დასანიშნი კანდიდატები.

მაგალითად, იმ შემთხვევაში, როდესაც ხდება პოზიციების დუბლირება, არის ორი IT დეპარტამენტის უფროსი და ერთ ადგილია გათვალისწინებული საშტატო ნუსხაში, კანდიდატის შერჩევა შესაძლებელია შემდეგი გზით:

ვარიანტი 1. შეიქმნას კომისია, რომლის შემადგენლობაშიც შევლენ შესაბამისი დარგის/სფეროს/მიმართულების სპეციალისტი/ექსპერტები. კომისიის მიერვე განისაზღვროს საუკეთესო კანდიდატის შერჩევის მეთოდი და მიღებული გადაწყვეტილება სარეკომენდაციო სახით წარუდგინოს დაწესებულების ხელმძღვანელს.
თუმცა, ამ ვარიანტის უარყოფით მხარეს წარმოადგენს პროცესის ხანგრძლივობა და ადამიაური რესურსის ძალისხმევა.   
ვარიანტი 2. დაწესებულების ხელმძღვანელმა დისკრეციული უფლებამოსილების ფარგლებში მიიღოს გადაწყვეტილება (დანიშნოს) და შეარჩიოს ყველაზე მისაღები კანდიდატი.
თუმცა, ამ ვარიანტის უარყოფით მხარეს წარმოადგენს გასაჩივრების შემთხვევაში დასაბუთებული დოკუმენტაციის სასამართლოს მიერ მიუღებლობა. 


დისკრეციული უფლებამოსილების განმარტება

უფლებამოსილება, რომელიც თანამდებობის პირს ანიჭებს თავისუფლებას საჯარო და კერძო ინტერესების დაცვის საფუძველზე კანონმდებლობის შესაბამისი რამდენიმე გადაწყვეტილებიდან შეარჩიოს ყველაზე მისაღები გადაწყვეტილება






